Салаватдин дереда
Салаватдин дереда гад я. Ина гьамиша ван-сес ава. Йифиз и дереда вацIун чархарик ван кутуна жеда, ахпа жуьреба-жуьре вагьши гьайванрин гьарай-вургьайни кими жедач. Юкъуз ина къушарин манияр, гьараяр, уьфтер кIани кьван къалин я. Чархарин кьилелай къудратлу суван яцари, хаталувал малум хьанмазди, нерай уьфтер яда, ина сикIери шел какахьай гьараярда. Гишин жанавурри ажугълувилин дили къувар яда. Свалари ара датIана къариба, амма хуш уьфтер яда, луж-луж хьана, къветер рахада. Ара-ара чархарин кIане рагъулвал алай хъипи севери мурмурар ийида. Чархарин серинрив дагъдин чIагъарин лужари, цел алай хьиз, лув гуз, чпин гьарай-вургьайни худда твада. Заз тIвар чир тахьанвай бязи гъвечIи нуькIери акьван къати ванерал манияр яда хьи, абурун ванер дереда авай лап кукIваз хкаж жеда. Им къурхулу, амма гзаф къариба, тIебиатдин гужлу дем, рикIиз хуш дагъларин гимн я. 

«И дереда жуваз жуван ван къведач», - лугьудай дагъвияр гьахъ я. 

Гатун са юкъуз зун кIамарилай, куьлуь вацIарилай, дар зварар гайи жигъиррилай элячIна, халкьди «Зулуматдин цIар» тIвар ганвай, дагъларни аранар какадарзавай рекьел акъатна. Им Салават дередин юкь я. Идаз дагъларин хаталу, заваллу къапуярни лугьуда. Инай фенвай рехъ, дугъриданни, гзаф хаталуди я.  Ина дагълар ацахьун, маргъалар цIуьдгъуьнун, муркIар катун – ибур гьар юкъуз кьиле физвай адетдин агьвалатар я. И хаталу жигъирдилай элячIдайла, заз цин кIаник жедай секинвал кIанда.     

